
Scéal, Scéal, Scéal ...

Ba bhreá linn cloisteáil uaibh, a chairde! Má tá
teachtaireachtaí nó scéalta tábhachtacha agaibh le scaipeadh,

ná bíodh drogall ar bith oraibh teagmháil a dhéanamh linn:
optchoisfharraige@gmail.com Cuireann muid fáilte 's fiche

roimh scríbhneoirí an cheantair freisin má tá píosa agaibh le
foilsiú - alt faisnéise, filíocht, nuaíocht nó fógra. Fáilte roimh

chách! Tá súil againn go mbainfidh sibh taitneamh as an
eagrán seo.

Scéi l ín í ,  nua íocht  agus  fógra í  as  Cois  Fharra ige .

Nóta ó na hOifigigh Pleanála Teanga...



Tháinig Ciorcal Comhrá Chois Fharraige le chéile don
chéad uair i mbliana le gairid agus tá an grúpa ag dul ó
neart go neart ó shin. Club Foghlaimeoirí Gaeilge Chois
Fharraige, le tacaíocht ó Údarás na Gaeltachta agus Fóram
Chois Fharraige um Pleanáil Teanga atá ina bhun. Tagann
an grúpa le chéile ag oifigí na pleanála teanga in Inis Fáil,
An Spidéal (H91 X63V), chuile Chéadaoin @ 7i.n. Tá fáilte
roimh chách le haghaidh comhrá, comhluadar agus cupán
caife! Tá an seisiún feiliúnach do 
fhoghlaimeoirí Gaeilge agus cainteoirí 
atá ag iarraidh a gcuid Gaeilge a 
chleachtadh. 

CIORCAL COMHRÁ CHOIS FHARRAIGE

DEALBH UÍ CHADHAIN
Beidh Dealbh Uí Chadhain á nochtadh @ 3i.n. ar an
Satharn 23ú Iúil, ar an Airdín Buí, beagán taobh thiar de
Shráidbhaile an Spidéil. Tá an dealbh déanta ag Alan
Ryan Hall. Le tacaíocht agus le síntiúis ó eagraíochtaí
Gaeltachta agus acadúla, ó ghaolta leis an gCadhnach,
agus ó dhaoine aonair a tiomsaíodh an t-airgead don
dealbh. Is ag Cumann Forbartha Chois Fharraige a bhí an
smaoineamh an dealbh a dhéanamh agus a lonnú sa
Spidéal agus bhronn an Cumann Forbartha €5,000 ar
Iontaobhas Uí Chadhain le tús a chur leis an bhfeachtas
bailiú airgid. Sé Dónall Ó Braonáin ó Acadamh na
hOllscolaíochta Gaeilge a dhéanfaidh an dealbh a
nochtadh.



Tháinig Oifigigh Pleanála Teanga Chois Fharraige,
Cheantar na nOileán, Chonamara Láir agus An Cheathrú
Rua le chéile le gairid le turas oidhreachta a reáchtáil.
D'fhág mionbhus Séipéal na Tulaigh @ 9:30r.n. maidin Dé
Céadaoin 6ú Iúil. Casadh le haoichainteoirí den scoth ar an
turas le go leor eolais agus scéalta suimiúla acu faoi na
suíomhanna ar an turas -  Bád & Tobar Cholmcille, Teach
an Phiarsaigh, Ionad Oidhreachta & Feamainne Leitir
Mealláin agus Reilig Bharr an Doire. Bhí lón ag
rannpháirtithe an turais san Ionad Feamainne sular fhill
an bus ar an Tulach. Seo thíos roinnt phictiúr den lá a bhí
againn thart timpeall Chonamara Theas! 

TURAS OIDHREACHTA



TURAS OIDHREACHTA

Tháinig rannpháirtithe an turais ar réalt speisialta ar an
turas freisin - Patrick Duffy, nó 'Bobby Ewing' mar is fearr

aithne air !



Is gearr go mbeidh An Cinema Gaelach - club scannán do
theaghlaigh atá ag tógáil a gclann le Gaeilge - ar oscailt!
Comhthogra de chuid Tuismitheoirí na Gaeltachta agus
TG4 atá ann. Seo an chéad chlub scannán i nGaeilge do
theaghlaigh sa tír - ar domhan go deimhin! Beidh sceideal
iomlán á fhoilsiú ag Tuismitheoirí na Gaeltachta go luath
agus is iomaí scannán iontach a bheas á thaispeáint in
ionaid ar fud na Gaeltachta. Leagan Gaeilge de scannán
teaghlaigh a bheas i gceist, gan fotheidil, ar scáileán mór.
Tabharfar deochanna agus grán rósta do na teaghlaigh –
amhail is gur ag an bpictiúrlann féin a bheidís! Beidh
polasaí teanga na heagraíochta i bhfeidhm mar is gnáth le
timpeallacht iomlán Gaelach a chruthú do na gasúir.  

CLUB SCANNÁN NA GAELTACHTA

Is féidir tuilleadh eolais a fháil ach
teagmháil a dhéanamh le
eolas@tuismitheoiri.ie

RÉALTA TEILIFÍSE NUA AG TEASTÁIL
Ó FÍBÍN

Tá Meangadh Fíbín sa tóir ar dhaoine óga don chlár 'Is
Mise' a bheas á thaifeadadh acu go luath. Daoine óga
breá cainteacha, muiníneacha agus fuinniúla, idir 6-10
mbliana d'aois atá ag teastáil. Le suim a léiriú, ní mór
físeán gearr (1-2 nóiméad) a thaifeadadh ag tabhairt cur
síos ort féin agus ar an gcaitheamh aimsire  
is fearr leat. Is féidir an físeán a 
sheoladh chuig eolas@fibinmedia.ie    
nó ar WhatsApp ar 085 138 9582
Go n-éirí libh a chairde!

mailto:eolas@tuismitheoiri.ie


Tá tús curtha le Réaltaí Samhraidh 2022. Is clár
léitheoireachta náisiúnta do leanaí é Réaltaí Samhraidh  a
bheas ar siúl go dtí deireadh mí Lúnasa. Tugtar cuireadh
do gach leanbh ar fud na tíre páirt a ghlacadh san
eachtraíocht agus taitneamh a bhaint as spraoi agus
pléisiúr na léitheoireachta agus 

LÁITHREOIR NUA AG TEASTAIL Ó
FÍBÍN

Tá Fíbín sa tóir ar láithreoir nua. Duine bríomhar,
muiníneach agus cainteach atá ag teastáil don phost, a
bheadh compordach ag obair mar chuid de fhoireann.
Seó cluichí úrnua a bheas le feiceáil ar Cúla4 atá i gceist.
Le cur isteach ar an bpost, ní mór cóip de 
do CV a sheoladh chuig  

RÉALTAÍ SAMHRAIDH

na scríbhneoireachta le linn
laethanta saoire an tSamhraidh.
Is féidir cárta léitheoireachta a
fháil ó do leabharlann áitiúil le
taifead a choinneáil ar na
leabhair atá léite agat. 

eolas@fibinmedia.ie chomh 
maith le físeán gearr. Go 
n-éirí go geal libh!



OÍCHE MHÓR CEOIL
Dé hAoine seo caite tugadh aitheantas don obair mhór a
rinne an choiste eagraithe ar an bhféile ceoil Traidphicnic
le 10 mbliana anuas, i dTigh Chualáin ar an gCoill Rua,
nuair a reachtáladh seisiún mór ceoil agus amhránaíochta.
Ceoltóirí Óga Chos Fharraige a chuir an seisiún ceoil ar fáil
inar ghlac na scórtha ceoltóirí páirt. Traolach Ó Conghaile a
bhí ina fhear a’ tí ar an ócáid. Ag deireadh na hoíche
bhronn Ódí Ní Chéilleachair, ar son Ceoltóirí Óga Chois
Fharraige, bláthanna ar bheirt ó choiste Traidphicnic a bhí
i láthair, Bridge Barker agus Sara Howlin. Is le tacaíocht ó
Chumann Forbartha Chois Fharraige agus Fóram Chois
Fharraige um Pleanáil Teanga a eagraíodh an oíche
ceiliúrtha.



CAINTEOIRÍ GAEILGE AG TEASTÁIL

Tá sé socraithe ag Cumann Camógaíochta Chois
Fharraige campa camógaí a reáchtáil do chailíní an
cheantair ar Pháirc an Chnoic, idir Luan 18 agus Aoine 22
Iúil. Ní amháin go mbeidh scileanna leis an gcamán is an
sliotar á chleachtadh i gcaitheamh na seachtaine, ach
beidh ceol, ceardaíocht agus cadhcáil ar bun chomh
maith ag na cailíní a bheas páirteach sa gcampa. 

CAMPAÍ CAMÓGAÍOCHTA

Tá an campa oscailte do chailíní ó aois sé
bliana suas. Is féidir breis eolais a fháil ach
glaoch ar Mháirtín Ó Dubhghaill ag 086 4084
033, nó ar Mhartina Ní Ghabháin ar 087 6372
941.

Tá Fios Físe sa tóir ar chainteoirí Gaeilge le cúnamh a
thabhairt dóibh. Ba bhréa leo cloisteáil ó phobal na
Gaeilge le roinnt eolais a fháil maidir le tuairimí an
phobail i leith cláir RTÉ Raidió na Gaeltachta agus TG4.
Má tá suim agat ann is féidir níos mó eolais a fháil ach
teagmháil a   
dhéanamh le Fios Físe ag
eolas@fiosfise.ie nó is féidir
clárú ach cuairt a thabhairt
ar www.fiosfise.ie/claru/



Cuirfí deireadh leis an gcampa drámaíochta Ruaille Buaille
ar an Aoine 8ú Iúil, agus le ceiliúradh a dhéanamh ar an
éacht atá bainte amach ag na haisteoirí óga le coicís
anuas, beidh taispeántas ar siúl tráthnóna Dé hAoine ag
Seanscoil Sailearna. Tá obair na gcapall déanta ag
rannpháirtithe an champa le seó den chéad scoth a chur
le chéile. Idir cluichí, ealaíon agus drámaíocht bhí spórt
agus spraoi ag réaltaí óga Chois Fharraige faoi stiúir
Pádraic Ó Flátharta agus Ann Marie Herward. Thug An
Veain Uachtar Reoite cuairt ar an gcampa le linn na
seachtaine freisin le féiríní do na haisteoirí óga mar
aitheantas ar an obair dhian a bhí ar siúl acu!    

RUAILLE BUAILLE
CAMPA DRÁMAÍOCHTA CHOIS

FHARRAIGE





BAINT AN AEIR

Tá Gaillimh le Gaeilge sa tóir ar Riarthóir Oifige le bheith
mar bhall dá bhfoireann. Beidh an té a éiríonn leo i
gceannas ar obair riaracháin na hoifige a bhainistiú, ag
plé le fiosruithe ón bpobal agus ag tabhairt tacaíochta
d'fhoireann na heagraíochta, chomh maith le roinnt
freagrachtaí agus dualgais eile. Le cur isteach ar an bpost,
tá sé riachtanach go bhfuil taithí chuí ag iarrthóirí ar
obair riaracháin oifige, tuairisciú agus cuntais, chomh
maith le scileanna láidre eagrúcháin agus ardchaighdeán
Gaeilge agus Béarla, idir scríofa agus labhartha. Le cur
isteach ar an bpost ní mór CV agus iarratas a sheoladh
chuig brid@gleg.ie roimh Dé hAoine 22ú Iúil. 

Tá turas ealaíne agus aeráide ar siúl ar an Satharn 9ú Iúil
ar an gCeathrú Rua. Seolfar saothair nua ealaíne le Seán
Ó Flaithearta, Marcus Mac Conghail agus Paddy Bloomer
ann, agus rachaidh rannpháirtithe an turais ar shiúlóid
filíochta, foinn agus fírící aeráide leis na heolaithe
Mícheál Ó Cinnéide agus Liz Coleman. Cuirfear tús le
cúrsaí @ 6i.n. ag Caladh Thadhg agus cuirfear críoch leis
an oíche ag Trá an Dóilín. Is féidir níos mó eolais a fháil
ach teagmháil a dhéanamh le 
eolas@ciotog.ie nó is féidir clárú le 
haghaidh an turas ach 'Baint an Aeir'   
a chuardú ag www.eventbrite.ie 

FOLÚNTAS LE GAILLIMH LE GAEILGE


